
Annotatsiya

Maqolada san’atning spetsifik xususiyati — badiiy obrazlar tahlil gilingan. Bunda, xususan, o'simlik obrazlariga asosiy
e'tibor qaratilgan. Lirik turda olamning badiiy manzarasini ifodalash obrazning turli ko'rinishlari vositasida amalga oshiriladi.
Shulardan eng faol qo‘llanib kelingan obrazlar — bu flora olamiga tegishlidir. Badiiy ijodda floristik obrazlar genezisi juda qadim
zamonlarga borib taqaladi. Inson jamiyat, tabiat va koinot bilan bir butunlikda mavjuddir. Shu nuqtayi nazardan uni tabiat va borliq
obyektlari, hodisalari ichida yondosh holatda tasvirlash maqsadga muvofiq bo'ladi. Zero, yangi o‘zbek she’riyatida ham olamning
badliiy manzarasini floristik obrazlar orqali ifodalashning o‘ziga xos poetikasi shakllanganini ta’kidlash zarur. Mazkur tadqiqotning
magqgsadi shu tamoyillarga xos xususiyatlarni aniqlashdan iboratdir. Maqolada zamonaviy lirikada o'simlik obrazining badiiyati va
poetikasi masalasini tadqiq qilishda qiyosiy tarixiy, qiyosiy-tipologik, lingvistik, analitik tahlil usullaridan foydalanilgan. Natijada,
yangi o‘zbek she’riyatida qo‘llangan o'simlik obrazlarining badiiy ahamiyati yoritilgan. Qator ijodkorlarning she’rlari misolida ular
ifodalagan ramziy-timsoliy mazmun-mohiyatga digqat qaratilgan. Binobarin, floristik olamni anglash tarzi o‘zgarganligi, uni badiiy
ifodalashda o‘simlik obrazlaridan ham faol foydalanish yo'liga otilganligi asoslangan.

AHHOMauus

B cmambe aHanusupyemcs crieyughudeckasi 0cobeHHOCMb UCKyccmea — Xy0oxecmeeHHble obpasbl. [lpu amom, 8
YacmHocmu, OCHOBHOE 8HUMaHue ydersemcs u3obpaxeHusm pacmeHul. B nupudeckoli ghopme 8bipaxkeHue Xy00xXecmeeHH020
KapmuHa mupa ocyuecmesrisemcsi nocpedcmeom pasHbix chopm usobpaxeHus. Cpedu HUx Haubosiee akmugHO UCMOob3yemMble
u3obpaxkeHus1 omHocsimcs K Mupy ¢briopbl. 3apoxoeHue ¢hbriopucmuyeckux obpa3os 8 Xy0oxecmeeHHOM meopyecmse yxooum
8 enybokyro OpesHocmb. Yenosek cyujecmeyem 8 eduHcmee ¢ obujecmeom, rpupodol u BceneHHol. C amoul moyku 3peHust
€20 yMeCmHO oOnucbieamb 8 COCMOSHUU corocmassneHuss npedmemos u sieneHull npupodbl U cyuwecmeosaHusi. Bedb
HEeobxo0umMo MoOYePKHyMb, 4YMO 8 HOoeOoU y36eKcKol ro33uu cgopMuposanacb yHUKarbHasi M[03MuKa 6bIpaxXeHusi
XydoxxecmseHHO20 KapmuHa Mupa Yyepe3 ¢hriopucmuyeckue obpassi. Llenbto daHHO20 uccriedosaHus sierisemcs ornpedesieHue
Xapakmepucmuk — 3mux  [puHyunos. B cmambe ucnonb308aHbl  CPaBHUMEILHO-UCMOPUYECKUl,  CpasHUMesbHo-
murnonoaudyeckud, TuHe8UCMUYecKUl U aHanumuyeckuli MemoObl aHanusa rpu uccriedosaHuu eorpoca XydoxecmeeHHoOCmU U
nosmuku obpa3sa pacmeHul 8 cospemeHHOU upuke. B pedyrnbmame nodyepkusaemcs xydoxecmeeHHas 3Ha4uMocms 06pasos
pacmeHud, ucrionb3yemMbix 8 Hogol y3bekckol noasuu. Ha npumepe cmuxomeopeHuli psida XyOOXHUKO8 akuyeHmupyemcsi
B8HUMAaHUe Ha 8bIPaXeHHOM UMU cuMeosiudeckom codepxaHuu. CredosameribHO, 8 €20 OCHOBE JIEXUM MO, YMO U3MEHUSICS
criocob MoHUMaHus bropucCmMuUYecKo20 Mupa, a makxe crnocob akmusHO20 UCMOofb308aHUs o0bpa3os pacmeHull 8 e2o
Xy00XecmeeHHOM 8blpaxeHuuU.

Abstract

The article analyzes the specific feature of art - artistic images. In this, in particular, the main attention is paid to the
images of plants. In the lyrical form, the expression of the artistic view of the world is carried out by means of different forms of
the image. Among them, the most actively used images belong to the world of flora. The genesis of floristic images in artistic
creation goes back to ancient times. Man exists in unity with society, nature and universe. From this point of view, it is appropriate
to describe it in a state of juxtaposition among the objects and phenomena of nature and existence. After all, it is necessary to
emphasize that a unique poetics of expressing the artistic view of the world through floristic images has been formed in the new
Uzbek poetry. The purpose of this study is to determine the characteristics of these principles. In the article, comparative-historical,
comparative-typological, linguistic, and analytical methods of analysis were used in researching the issue of artistry and poetics
of the image of plants in modern lyrics. As a result, the artistic significance of plant images used in new Uzbek poetry is highlighted.
In the example of the poems of a number of artists, attention is focused on the symbolic and symbolic content expressed by them.
Consequently, it is based on the fact that the way of understanding the floristic world has changed, and the way of active use of
plant images in its artistic expression is also based.

Kalit so‘zlar: badiiy adabiyot, yangi o‘zbek she'riyati, flora olami, obraz, o'simlik obrazlari, ramz, peyzaj lirikasi

Knro4desnie cnoea: xydoxecmeeHHas numepamypa, Hogasi y3b6eKckasi noasus, Mup ¢hriopbl, 0bpas, pacmumeribHble
0b6pa3sbl, cumeos, nel3axHas IupuKa.

Key words: fiction, new Uzbek poetry, world of flora, image, plant images, symbol, landscape lyrics.

KIRISH

Yangi o‘zbek she’riyatida olamning badiiy manzarasini o‘simlik obrazlari vositasida tasvirlash
yetakchi xususiyat kasb etgan. Ular orqali lirik gahramon ruhiy olami, xarakter-xususiyatlari, orzu-
armonlari, fikr-kechinmalari ramziy-timsoliy tarzda ifoda etilgan. Maqolada she’riyatdagi mazkur
jarayonni ikki bosqgichga bo'lib o‘rganishni magsad qildik: 1. Mustamlaka (1900-1990) yillari o‘zbek
lirikasida o‘simlik obrazlari poetikasi. 2. Istigloldan keyingi (1991) yillar o‘zbek she’riyatida o'simlik
obrazlar talgini. Mumtoz she’riyatimizda an’anaviy tarzda bir xil ma’no ifodalagan bir gancha o‘simlik
obrazlari mustamlaka davri adabiyotida yangi ohang va mazmun kasb etdi. Ular mumtoz lirikada
gavdalantirgan mazmun-mohiyat o‘rnini endi hurlik, ozodlik tushunchalari, ramziy ifodalari egalladi.
Bunday ofrin almashish mustaqillik davri adabiyotiga qadar davom etdi. Yangi o‘zbek she’riyatida
o‘simlik obrazlari o‘rnini aniglash, ular ifodalagan ma’no girralarini farglash, o‘simlik obrazlari badiiyati
va poetikasiga xos umumiy va xususiy jihatlarni alohida tadqiq qilish, mavzuning yoritilishida bosh
bo‘g’in sifatida xizmat giluvchi she’riy misollarni tanlash kabi vazifalar tadgigotimizning ilmiy-nazariy
asoslanishida muhim ahamiyat kasb etadi.

ADABIYOTLAR TAHLILI VA METODLAR

Magolada tilga olingan “Olamning badiiy manzarasi” termini o'’zbek adabiyotshunosligida
yangi ilmiy atama hisoblanadi. Chunonchi, R.X.Shirinova [16], D.K.Baxronova [1]larning tadqiqotlari
bu mavzuga yaqin, ammo ularda olamning badiiy manzarasi hagida biror fikr uchramaydi. Bu
yo‘nalishda rus, tatar adabiyotshunosligi, tilshunosligi, madaniyatshunosligi hamda falsafa sohasida
qator tadqiqotlar amalga oshirilgan. Masalaga she’riyat nuqgtai nazaridan yondashgan K.A.Ojerelyev
K.S.Aksakov lirikasi misolida quyidagicha munosabat bildiradi: “K.S.Aksakovning dastlabki falsafiy
she’riyatining motivli-obrazli dunyosi yer va osmon, individuallik va samoviylik birligi bilan ajralib
turadi. She’riyatda «sintezndan foydalanish slavyanofilga turli she’riy va madaniy an’analarni
(slavyan, pravoslav, g‘arbiy Yevropa, Sharq va boshqalar), falsafiy toifalarni organik ravishda
birlashtirishga imkon beradi. K.S.Aksakov she’riy dunyoqarashining o‘ziga xos xususiyatlari
universallik, dialektiklik, proteizm va kosmizmga intilishda namoyon bo‘ladi” [7]. Demak, K.C.Aksakov
she’riyatining uslubiy o‘ziga xosligi unda zamin va zamon muammolarining falsafiy idrok etilishi,
universallik, dialektizm, proteizm, kosmizmga intilishida yuzaga kelganligi olamning badiiy manzarasi
tushunchasida mujassam topgan.

G.M.Guseynova olamning badiiy manzarasini yaratuvchilaridan yana biri sifatida metaforani
ko‘rsatadi, uning olam badiiy manzarasida estetik vazifa bajarishini ta’kidlab yozadi: “Metafora badiiy
adabiyotda estetik vazifa bajaradi, shu orqali uning badiiy ta’sirchanlik kuchi oshadi” [3].

Demak, olamning badiiy manzarasini floristik obrazlar orqali ifodalash poetikasi zamonaviy
o'zbek adabiyoti davriga gqadar ham chuqur o‘rganilmagan. Maqola va ayrim tadgiqotlar doirasida
ifodalangan fikr-mulohazalar mazkur mavzuning to‘liq yoritiimaganligini tasdiglaydi. Shu jihatdan
ushbu kichik tadqigotimiz dolzarb ahamiyatga egadir.

NATIJALAR VA MUHOKAMA

Hassos shoir Oybek she’riyati o‘zining sodda tili, ravon uslubi, nozik ifodalari, rang-barang
tasvir yo‘nalishlari bilan alohida ajralib turadi. Uning “Na’matak” she’ri tog‘da o‘sadigan ko'p yillik
o‘'simlik tasviriga bag’ishlangan. Na'matak tabobatda juda ko‘p kasalliklarga garshi foydalanib
kelinayotgan o‘simliklardan biri sanaladi.

Nafis chayqgaladi bir tup na’matak

Yuksakda, shamolning belanchagida,

Quyoshga ko‘tarib bir savat oq gul,

Vigor-la o‘shshaygan qoya labida [8, 30].

Bunda na’matakning bahor faslida gullagan holati aks ettiriigan. Qoya labidan joy olgan
mazkur o'simlik o‘zining chiroyi, tarovati bilan lirik gahramonni — shoirni maftun etgan. Uning
quyoshga tutib turgan bir savat guli — o‘zining oppoq gullaridir. “Na’matak” sof lirika namunasi
sanaladi. Ba’zi adabiyotshunoslar esa unda ijtimoiy pafos yuqoriligini ta’kidlaydilar. Ya’ni
na’matakning quyoshga gul tutib xursand bo‘lishi, vahshiy qoyalarga fusun berishi ortida ezguliklarga
tashna inson obrazini ko‘radilar. Shu jihat olinsa, na’matakni ramziy obraz deyish mumkin.

Shoir A.Oripovning XX asr adabiyotida badiiy hodisa bo‘lgan she’rlaridan biri “Bahor”da bir
gator o‘simlik obrazlari yaratilganligiga guvoh bo‘lish mumekin:

Tog'‘lar ham yuk tashlab ko‘tardi kiftin,

Bezavol maysa ham silkitadi bosh.

Tarnovlar bo‘g‘zida lola ham ko‘rkam,

Terak uchlarida izg‘ir mavjudot.

Hattoki tuyg‘usiz, chirik xazon ham

Yashil po‘panakdan bog‘labdi ganot... [11, 122]

Dastlabki banddagi bezavol maysa bahor timsolini ifodalab keladi. Keyingi banddagi lola esa
bahor tashrifiga ishora beradi. Bunda chirik xazon obrazi ham bor. Ma’lumki, ko‘klam kelishi bilan
borlig yashillik bilan burkanadi. Hatto xazonlar ostidan ham yashillik yuzaga chigadi. Shoir shuni
timsol vositasida “chirik xazon ham yashil po‘panakdan bog‘labdi ganot’, deydi. She’rning keyingi
bandlarida mahzunlik ruhi yana ham yuqorilab boradi.

Shoirning “Bahor nashidasi” she’rida ham maysa, gul, chechak obrazlari bo‘y ko‘rsatadi. Ular
bahorning ilk darakchilari sifatida ko‘rsatilgan. “Tolbargak” — bahor kelishi bilan suluv qizlar
tomonidan boshga taqgilgan. U tol daraxtining barglarini birlashtirish yo'li bilan yasaladi. Shu orqali
ular o‘zlariga zeb berganlar.

Yashillandi oppoq tog‘lar purviqor,

Adirlarda chopar guvlab bo‘z anhor,

Bosh ko‘tardi nimdosh maysa, gul-chechak,
Suluvlarning sochlarida tolbargak... [11, 202]

Darhaqiqat, bahor tashrifini endi bosh ko‘targan maysa, g‘uncha tuggan gul orgali his etish
mumkin. Maysa gul-chechak bilan sinonim tarzida keladi. Shoir bahor nashidasini mana shu ikki
obrazga singdirgan.

Keldim qoshingizga chopib, entikib,

Maysaga burkangan tog* etaklari.

Uch oy yo‘lingizda yotdim ko'z tikib,

Ey, bahor bekasi — may chechaklari... [11, 202]

She’rning keyingi bandida chechak, maysa obrazlari ham yashillikni ifodalab keladi. Shu
o‘rinda shoir betakror istiora giladi: chechaklarni bahor bekasi, deydi.

Yangi o‘zbek she’riyatida Omon Matjonning to‘laligicha flora olami aks etgan bir she’ri alohida
orin tutadi. Unda to‘rt fasl davomida atrofimizda uni-o‘suvchi tabiatning jilvakor parchalarini
ko'rishimiz mumkin. Shoir talginiga ko‘ra, ularni his qilib, bir safda yashash o‘zi baxt. U tabiatni
“aholisi nihoyat zich yashil saltanat” deya ta'riflaydi: yalpiz, ang'iz, ismalog‘-u binafsha, bug‘doy
kabilarni tilga olib, ularning oftobda mavijlanishini dengizlarga mengzaydi.

Men — maysaman, gitiglayman tovonlarini

bolakaylar yelkamda shod o‘ynagan damlar.

Ha, giyohman — poyandozman barra va yumshoq,

tuprog‘imga og‘ir botmasin deb gqadamlar... [9, 82]

Bir o‘rinda shoir o‘zini maysaga giyoslaydi: o‘zini bolakaylar uning ustida, musaffo osmon
ostida o‘ynab yugurganlarida tovonlarini gitiglab, quvonch ulashuvchi sifatida ko‘radi. Boshga bir
o‘rinda esa o‘zini giyoh bilan parallel go‘yib, yurt himoyasiga tayyor posbondek his uyg‘otadi. Bunda
lirik gahramonning Vatanga, uning har bir zarrasiga bo‘lgan cheksiz muhabbatini tuyish mumkin.
Omon Matjon bu sevgini baralla aytmaydi, balki so‘zlar orgali anglatadi. Bunda shoirning badiiy
mahorati yorqin ko‘zga tashlanadi.

Usmon Azimning quyidagi she’rida ona yurt sog‘inchi aks etgan:

Maysalar, tovonim sizni sog‘inar,

Tog'lar, vigoringiz qalbimda mangu.

Qaydadir qo‘zichoq bo‘zlar, oh urar,

Qirlarda adashgan sog‘inchimmi u? [13, 62]

Maysa bunda Vatan timsolini ifodalab kelgan. O.Matjonning lirik gahramoni maysaga
aylanib, bolalarning tovonlarini qitiglasa, U.Azimda maysalarni sog‘ingan tovonlar oh chekadi.
Odatda, maysalar suvga to‘yingan, yumshoq yerlarda yoki tog‘ yonbag‘irlarida unib-o‘sadi. Ularning
doimiy yashil tusda bo'lishi shodon bolalikni yodga soladi. Ona quchog'ida, yurt bag‘rida kechgan
yoshlik gashti hamisha Vatan sog‘inchi bilan yonma-yon turadi. Keyingi misralarda mana shu
sog‘inch qo‘zichogning bo‘zlariga, ohiga tenglashtiriigan. Shoir tanosub badiiy san’atini qo‘llash
orgali poetik mazmunni to‘laligicha yetkazib bera olgan.

Halima Xudoyberdiyeva o‘zining betakror, ta’sirchan, yangicha ruh va kayfiyatda yozilgan
she’rlari bilan muxlislar galbidan joy egallagan. Ma’lumki, she’r — lirik gahramon ruhiyati, uning ichki
kechinmalari ifodachisidir. Shoiraning lirik gahramoni ham o‘zining tuyg‘ularini oshkor etishdan
tortinmaydi. Uni o‘ta nozik did, sevgiga yo‘g‘rilgan yuqori pafosda yetkazib beradi. “Yubormayman...”
nomli she’r shu jihatlarga ko‘ra digqatga sazovordir:

Maysalandim, oyog‘ingni bos,

lahzani yillayman, ushlayman.

Yoyilaman bo'lib poyondoz

seni sevib, seni xushlayman [15, 46].

Lirik gahramonning “maysalanishi” uning hamisha yashil rangda bo‘lishi —o‘zida yoshlik
tarovati, go‘zallikni saglab qolishini ifodalaydi. Bu so‘z ortida yana yumshoqlik, muloyimlik hissi,
halimlik xususiyati yashirin. Sevgan insonning qalbi o‘z-o‘zidan muloyimlashib goladi, bu sir emas.
Demak, shoira birgina “maysalandim” so‘zi orqali muhabbatga oshno bo‘lgan qalbiga ishora
bermoqda. Ayni chogda yangi so'z — fe’'l ham yasalgan. Muhabbat vaqtni hisobga olmaydi, sevgan
inson uchun vatq to‘xtab golgandek tuyuladi. Aslida esa, sevgining har lahzasi yillarga tatiydi. Lirik
gahramonning “poyondoz bo'lib yoyilishi” ortida sevgisini tan olgani, ko‘ngildoshi uchun har narsaga
tayyorligi g‘oyasi turadi.

ljiodkorning mahorati so‘zni har yo‘singa sola olishida ko‘rinadi. Qachonki, so‘z badiiy
maqgsadni ifodalashda shoirning “yo‘rig‘iga yo‘rg‘alasa”, ana shundagina bu so‘zning jilosi turfa
ko'rinishda taraladi. H.Xudoyberdiyevaning “Haq deganni...” she’rida maysa obrazlantirilgan.

Garchand bosilgan maysaman, ko‘kargayman,

bir ekan-ku, ming dardni ham ko‘targayman...

Ko‘karganlar, ko‘karamiz, ko‘kargaylar,

haq deganni hagning o‘zi ko‘taradi! [15, 114]

She'r tashxis, tanosub, tazod, irsoli masal singari badiiy san’atlar bilan ziynatlangan.
“Ko‘karganlar, ko‘karamiz, ko'kargaylar’ so‘zlaridagi “k” tovushi alliteratsiyani hosil qilib, kuchli
ta’kidni ifodalagan. Bu ta’kid ortida esa lirik gahramonning matonati, sabri, yashashga bo‘lgan
ishtiyoqi, hayotga muhabbati yashirinligini anglash qiyin kechmaydi. Lirik gahramonning o‘zini
bosilgan maysaga giyoslashi unga nisbatan atrofdan kuchli qarshiliklar bo‘layotganini ifodalaydi.
Zero, she’rda mana shu yovuz kuchlarga garshi chigishda lirik gahramonning shijoati tengsizligi
seziladi. Bunda ezgulik va yovuzlik kurashi aks etgan deyish mumkin.

Ruju’ mumtoz adabiyotda keng qo’llanib kelingan. Yangi o‘zbek she’riyatida ham bu
san’atning keng qo‘llanishi o‘sha an’analarning hamon davomiyligini tasdiglaydi. Shoir E.Vohidov o'z
g‘azallarini ruju’ bilan bezaganini kuzatamiz:

O’smali qgosh dema, zumrad —

Nagsh etilgan sajdagoh,

Kam bukun mehrobga ixlos,
Lek bu ko’p muxlisli barg [2, 71].

She'riyatda oldingi misrada ifodalangan fikrdan, qo’llangan badiiy tasvir vositasidan
gaytgandek yo’l tutib, keyingi misrada fikrni unga garaganda kuchliroq ifodalash ruju’ sanaladi. Shoir
shu san’at orqali ma’shuganing goshi ta’rifini keltirmoqgda. Ya’ni o’smali qosh dastlabki ifoda, undan
kuchlisi “zumrad nagsh etilgan sajdagoh”, deyapti shoir. Demak, zumrad — yashil rangli gimmatbaho
tosh. O’smali qosh ham shu rangga monand bo’ladi. Shuning uchun yashillikni kuchaytirib, uni
zumradga qgiyoslamoqda. Bu bilan ham kifoyalanmasdan, bu barg — qoshning (ma’shuganing)
muxlisi ko’pligini ta’kidlayapti.

O'sma ofsimligini gadimdan onalarimiz, buvilarimiz qosh, ko‘zlarini chiroyli ko‘’k rangga
bo‘yash uchun hovlilarda o‘stirishgan. ligari G'arbiy Yevropada bu o'simlik nil bo‘yog‘i olish uchun
ekilgan ekan [18]. U nafagat o‘zbeklarning, balki barcha turkiy xalglarning ayollari uchun milliy pardoz
vositasi sanaladi. Buni M.Yusufning “Turkman qgiz” she’ri misolida dalillash mumekin:

U elining urflarini qilmaydi xor,

Beshigi hech allasiga bo‘lmaydi zor,

Qoshida momosi qo‘ygan o‘smasi bor,

Uzun ko‘ylak turkman gizga uylanaman [5, 91].

She’riy asarlarda lirik gahramon, uning his-tuyg‘u va kechinmalari, magsadi, orzu-armonlari
bosh markazda turadi. Aksariyat hollarda, she’rning lirik gahramoni — shoirning o‘zi — lirik “men”
bo‘ladi. Demak, unda aks etgan barcha tuyg‘ular shoirning galb prizmasidan o'tib, o‘zini gayta
namoyon qiladi. Yuqorida keltiriigan she’riy parchadan ko‘rinadi, shoir o'z yurtining gizlaridan xafa.
Ularning gadimiy an’ana va urf-odatlarimizni sekin-asta tark etayotganlari, o'’zbek millatiga xos
kiyinish madaniyatini unutayotganlari shoir qalbiga og‘riq beradi. Arazlagan holda, turkman gizlarini
magqtab, o‘smali qoshlariga, uzun ko‘ylaklariga urg‘u beradi. Aslida, shoirning maqgsadi boshqga millat
gizlarini ulug‘lab, o‘zbek qizlarining g‘ururiga tegish emas edi. Yillar o'tishi bilan jahon ommaviy
madaniyatining ta’siri sezilayotgani, gizlarimizni uning domiga tushib golishlaridan asrash kerakligini
she’rning asosiy bo‘g‘ini sifatida garasak, xato bo‘lmas. Demak, mazkur o‘rinda o‘sma milliy koloritni
ko‘rsatuvchi vosita vazifasini bajargan.

M.Yusuf hamisha vatan ishqi bilan kuyib-yongan. Yurtining har zarrasi — bog‘lari-yu tog'larini,
go‘zal tabiatini mugaddas sanab, she’rlarining asosiy obyektiga aylantirgan. Shu bois M.Yusuf Vatan
ramzi sanaladi. Uning nomi Vatan timsolini gavdalantiradi. Shoirning “Igror” she’ri Vatanga qo‘yilgan
lirik haykaldir:

O, ota makonim,

Onajon o‘lkam

O‘zbekiston, jonim to‘shay soyangga

Senday mehribon yo'q,

Seningdek ko‘rkam,

Rimni alishmasman bedapoyangga [6, 55].

Darhagiqat, she’rda Vatan obrazi to‘laligicha ko‘z oldimizda namoyon bo‘ladi. Ota makon,
ona o‘lka deya ulug‘lanishi zamirida uning issiq bag‘ri, gaynarbuloqdek tuganmas-bitmas mehriga
ishora bor. Ma’lumki, Rim shahri jahonda eng taniqli tarixiy obyektlarga boy o‘lkadir. Umrimizda bir
bora bo‘lsa-da, u yerga borib sayohat qilishni barchamiz orzu qilamiz. Shoir nazdida esa, Rim
gancha afsonaviy yurt bo‘lmasin, o‘zining vatani undan aslo qolishmaydi. Lirik gahramondagi yurt
sevgisi shu qadarki, hatto vatanining bedapoyasini ham Rim uchun alishmasligini izhor qiladi.
O‘zbekistonning betakror tabiati, ona quchog‘idek issiq bag‘ri shoirni hamisha o'ziga tortadi.
Bedapoya bizga yoshligimizni eslatadi. Beda o'simligi hayvonlar uchun asosiy ozuga manbasi
hisoblanadi. Uning ichida o‘ynoglab kechgan bolaligimiz eng baxtli davrlarimizdan xotiradir. She’rda
beda o'simligi va u yetishtiriladigan maydon — bedapoya Vatan obraziga parallel qo‘yilgan.

M.Yusufning “Quyoshga garab oqqan suv...” deya boshlanuvchi she’rida yalpizni obraz
darajasiga ko'targan:

Men kimman? Bir yolg‘izman,

Suv bo‘yida bir yalpizman.

Oqizib ketmaysan nega,

Quyoshga garab ogqgan suv? [5, 90]

Yalpiz — o‘zbek xonadonining ko‘rki. Bu o‘simlik ekilmaydigan o‘zbek hovlisini topib bo‘lmasa
kerak. Nam yerlarda, ariq va daryo bo'ylarida o'sishi, bahorda yangi chiqgan barglari oshko'k sifatida
ishlatilishi unga xos xususiyatlardandir. Bundan tashqari, ozig-ovqat sanoatida va tibbiyotda,
moyidan esa parfyumeriyada keng foydalaniladi. M.Yusufning lirik gahramoni o‘zini suv bo‘yidagi
maysaga mengzaydi. Suv — badiiy adabiyotda yorug'lik, ezgulik ramzidir. Uning suv bo"yida
yashashi atrofida yaxshi insonlarning ham borligiga ishora giladi. Lirik gahramon mana shunday
ezguliklar ulashuvchi do‘stga — quyoshga qarab oggan suvga murojaat giladi. O‘zining ohlar to‘la
ko‘ksidan shikoyat qiladi. Yalpiz singari bir hidlab, foydalanib, so‘ngra keraksiz buyumdek chetga
surib go‘yganlari unga alam qiladi. O‘zini yolg‘iz his qilib, do‘stdan najot tilaydi: quyoshga qarab
oqgishni istaydi. Zero, lirik gahramonning ko‘ngli ezgulikni go‘msab, hayotga muhabbat bilan
yashashda davom etmoqchi.

M.Yusuf yalpizni yana boshga bir ma’noda go‘llagan:

Zo'rlab qiz uzatmog-ku, aslida

Mansab ilinjida yo orzu-havas.

Yalpizni yulqilab ariq bo‘yidan

Toshloq yerga o‘tkazmoqgdan

bo‘lak narsamas... [5, 169]

Demak, she’rda qiz yalpizga giyoslangan. Unda ijtimoiy-maishiy masala bosh markazga
chiggan. Taassufki, hayotimizda bo‘yga yetib-yetmay qizlarning roziligini ham olmasdan uzatish
uchrab turadi. Bu harakatni boylik yoki orzu-havas magsadida amalga oshirishadi. Jarayonda
gizlarning his-tuyg‘ulari inobatga olinmaydi. Mazkur holat go‘yo ariq bo‘yida o‘suvchi yalpizni yulqilab
olib, toshlog yerga o‘tgazishga qiyoslangan. Ma’lumki, yalpiz suv bo‘yidan chetlashtirilsa, qurib
goladi, yasholmaydi. Shoirning oldindan his qilish intuitsiyasi buni sezib, yosh gizlarning so‘ng taqdiri
yaxshilik bilan tugamasligidan ogohlantiradi. Yalpizning suv bo‘yida o'sishi ayol-gizlarning hamisha
parvarishga muhtojligi, mehr-ogibatga tashnaligini ifodalaydi. Uning yashil rangdaligi yoshga nisbat
beradi. Xushbo'y ifori esa bo‘yiga yetgan qiz ramzida kelgan.

M.Yusufning “Anjelika” she’ri shoir ijodiy merosida alohida o‘ringa ega. Urush davrida
mehmondo‘st o‘zbek xalqining gardosh xalq bolalarini o'’z bag‘riga olganligi sir emas. Anjelika
shunday gizlar sirasiga kiradi. U — O‘zbekistonga evakuatsiya gilingan belorus qgizi. Mazkur she’rda
ham yalpiz obrazi uchraydi. Shoir uni gizning ko‘zlariga tenglashtiradi:

Qirg‘in janglar borar edi Mag‘ribda,

Qachon tugashini bilmaymiz.

Sinfimizga bir qiz kelib qo‘shildi —

Sochi sunbul, ko‘zlari yalpiz [5, 208].

Badiiy adabiyotda ranglarga katta ahamiyat beriladi. Chunki ular gadimdan turli magsadlarga
yo‘naltirilgan. Yuqorida tahlil gilingan she’rda yalpizning yashilligi qizning yosh umriga ishora qilgan
bo‘lsa, “Anjelika” da esa qgizning ko‘ziga giyoslangan. Belorus gizining ko‘zlari yashil rangda
tovlanadi. Yalpizning ham rangi shunday — yashil. Bundan tashqari, yalpiz barglarining shakliga
e’tibor beradigan bo‘lsak, inson ko‘zlariga juda o‘xshaydi. Demak, shoirning Anjelika ko‘zlarini
yalpizga qiyoslashida ilmiy asos yetarli.

Shavkat Rahmonning “Yoz ravishi” she’ri sof lirika namunasidir. Unda tabiatning go‘zal
manzarasi — poetik portreti chizilgan:

Yalpizlarning bo‘yin ufurib

sho'x jilg‘alar vodiyga chopar.

Hovuzlarni yopinib olgan

qurvagalar jimlikni qopar [14, 20].

So‘lim yoz kechasi aks etgan she’rda yalpiz ona tabiatning jilokor bir parchasi sifatida
ko'rinish beradi. U she’rda o'z ma’nosida go‘llangan bo'lib, hech gqanday ramziy mazmun-mohiyat
kasb etmagan. She’rda uning xushbo'y iforiga alohida diggat garatilgan. Yurtimizning fusunkor yoz
kechasida jilg‘alarning vodiyga qarab chopishi tasviri ajib bir manzarani ko‘z o‘ngimizda
gavdalantiradi. Badiiy tasvirda bu kabi betakror jonlantirishni qo'llash she’rga yuqori pafosni
baxshida etgan.

A.Oripov lirikasida boshqa shoirlar ijodida kam uchraydigan “Ismaloq” nomli she’r mavjud:

Sen bahor ne’mati — oddiy bir ko‘kat,

Poyang arg‘uvoniy, barging yapaloq.
Quvondim, men seni ko‘rsam har fursat,

Har ko‘’klam men seni kutdim, ismaloq [12, 110].

Misralarda shoir ismaloq tasvirini chizadi, uni bahor ne’'mati deb ataydi. Ma’lumki,
ismalogning poyalari gizg‘ish rangda bo‘ladi. Shuni inobatga olib uni arg‘uvoniy guliga giyoslaydi. Bu
o'simlik ko‘ngillarga xursandchilik olib kiradi. Chunki ismaloq ko‘klam tashrifini ham ifodalab keladi:

Sen bir gul emassan, nozlarga to'lib,
Ilhom bera olsang injiq ijodga.

Men uchun sen najot elchisi bo'lib,
U og‘ir kunlarni tushirding yodga...
Ko‘rganman qishlog‘im ko‘chalarida,
Ochlikdan gezarib ketganlarni men.
Ko‘rganman uzun gish kechalarida,

Sizni armon bilan kutganlarni men [12, 110].

Hagigatdan ham, ismalog gul emas. Shu jihatdan u shoirga ilhom berolmaydi. Biroq shoir
ismaloq vositasida xalgimizning yaqin o‘tmishini, bir parcha urvoqgga zorlik his etgan ochlik damlarini
yodga oladi. Shuning uchun ham uni najot elchisi deb ataydi. Chunki xalgimiz ovgatlanish uchun

yegulik topmagan vagtlarida ismaloq ularning jonlariga oro kirgan, ochlikni mahv etgan. Misralarda
ravoch, chuchmoma, quyonto'piq, vyaltirbosh, ko'kbeda, tuyatovon, sho‘rao‘t, yeryong‘oq,
go‘gizamburug’, sahroyi tikon kabi o‘simliklarning ham ismaloq qatori xalgimizni og‘ir ochlik yillaridan
qutgarishda qo‘l kelganligi ta’kidlanadi:

Siz — ravoch, chuchmoma, Siz — quyonto‘piq,

Yaltirbosh, ko‘kbeda, Siz — tuyatovon.

Sho‘rao't, yeryong‘oq, qo‘gizamburug’,

Sharbat bera olgan sahroyi tikon [12, 110].

Bandda keltirilgan serquyosh yurtimiz florasiga oid o'simliklar nomi u qadar ko‘p tilga
olinmaydi. O‘ndan ortiq o‘simlikni bilish va ularni bir she’rda jamlash shoirdan yuksak bilim va
mahoratni talab qiladi.

Shoirning “Giyoh” nomli she’ri kichik hajmli — ikki banddan iborat bo‘lishiga garamay, o‘zida
juda chuqur falsafiy g‘oyani aks ettirgan. Bunda giyoh ramziy obraz darajasiga ko‘tarila olgan. Giyoh
— nabotot, o't, o'lan ma’nolarida keladi. Ayrim hollarda “giyo” shakli ham uchraydi [17]. U o'zi mofjaz,
nozik bo‘lsa ham yelkasida qanchadan-qancha og‘ir yuklarni ko'tarishga qodir inson giyofasini
gavdalantirgan:

Ulug‘vor bir qudrat bilan

Chayqaldi cho‘ng dengiz.

Qancha og'ir xarsang toshlar

Tubda unga cho'kkan tiz,

Ammo mofjaz, nozik giyoh

O'sha tubsiz o‘lkada

Ko‘kka o'sar, ha, dengizni

Ko‘targancha yelkada! [10, 57]

She’rda ulug‘vor dengiz manzarasi chizilgan. Go‘yoki toshlar ham uning qudrati oldida tiz
cho’'kkanga o‘xshaydi. E’tibor bersak, dengiz osti turli suv o‘tlari, giyohlar bilan to‘la. Ular ko‘’kka bo‘y
cho'zishda davom etadi. Xuddi butun dengizni ko'ksida ko‘tarib turgandek. Bunday hayotiy misol
shoirning o'z badiiy niyatini dalillashga qo’l kelganini ko‘rish mumkin. Binobarin, she’rda giyoh va
insonni parallel go'yish orqali insondagi asl kuch-qudrat behad yuqoriligiga urg‘u berilgan. Uni faqat
ezgulik yo'lida sarflash kerakligi, hayot mashaqgqatlarini sabr bilan yengib, fagat oldinga intilish
lozimligi g‘oyasi ilgari surilgan.

Yangi obrazlar, novatorona tashbehlar ijodkori Sh.Rahmonning “Qizilqumda bir kun” she’ri
g‘oyatda ta’sirchanligi bilan e’tiborni tortadi. Ikki tomondan Jayhundaryoni gisgan sahro, zanglagan
saksovullardan yirtiigan shamol ovozining jimlikni buzishi, olovning burgutday qumlik tepasida
suzishi, kenglikni go‘msagan shoir yuragining bu qumliklarda shoqolday uvillashi tasviri beixtiyor
etlarni junjiktiradi. She’rni o‘giganingiz sari shoir aytmoqchi bo‘lgan fikr oydinlasha boradi. Qumga
garata aytilgan “birlashsang na bo‘lg‘ay” nidosi she’rda o'q chiziq vazifasini bajargan.

Tokay zanglab ketgan bu saksovullar

tirik bir imonday turadi axir —

turar Jaloliddin Manguberdining

sahroga sochilgan o‘zligi kabi [14, 115].

She’rda qollangan asosiy obrazlardan biri — saksovul. Ularga “zanglagan” sifatining
berilishida katta mohiyat yashirin. Zanglash jarayoni, aslida, bir narsaning yillar davomida bir joyda
gimirlamay turishi, tozalanmasligi natijasida yuzaga keladi. Ma’lumki, bu sifat metall, temir
buyumlarga nisbatan ishlatiladi. Saksovul kabi o‘simliklar esa hech qachon zanglamaydi, ular
bunday xususiyatga ega emas. Shoirning saksovulni “zanglatish’dan magsadi uning gadimiyligiga
ishoradir. Bu gadimiylik ortida esa yillar davomida birlashmay kelgan, erk uchun kurashga intilmagan
millat turibdi. Saksovullar ostida birlashmay, tuproqqa aylanmay kelayotgan qum zarralari buni
dalillaydi. Jaloliddin Manguberdi — yurtni yovdan himoya gqilishga shaylangan bahodir, millat
gahramoni. She’rdagi zanglagan saksovullar uning iymoni, e’'tiqodi ramzi. Manguberdining sahroga
sochilgan o'zligi — tarqgoq millat ramzi. Shoirni xalgning logaydligi, hurlik uchun kurashmasligi, qullikka
rozi bo'lib kelayotgani giynaydi. Sahrodagi qum zarralari, ming vyillik saksovullar ham buni shoir
xotiriga solaveradi. Demak, she’rda millatni birlashishga chagqiriq g‘oyasi ustuvorligini ko‘rishimiz
mumekin.

Buxorolik shoir Shodmon Sulaymon XX asr o‘zbek adabiyotida mavjud an’anadan foydalanib,
gasida uslubida she’rlar bitgan. Ularda Vatan madhi, istiglolga, bugungi kunlarimizga shukronalik
ruhi yorgin ko‘rinib turadi. “Jur’at maydoni” she’ri misolida fikrlarimizni asoslashga harakat qilamiz:

Buxoro — mangulik yorlig‘i tekkan

Yurtlar karvoniga mugaddas mayoqg.

Bunda oyat tinglab gullaydi tikan,

Bunda saksovullar yogadi chiroq.

She’rda Buxoro madh etiladi. Shoirning qaysi janrdagi she’ri bo‘lmasin, ularda ko‘hna va
gadimiy, ayni paytda navqiron Buxoro surati bo'y ko‘rsatib turadi. Tahlil etayotganimiz she’r ham
shoirning faxriyasi, yurtga muhabbatining tajassumi. Mangulik yorlig‘i tekkan, yurtlar karvoniga
mugaddas mayoq bu — Buxorodir. Qolaversa, Buxoro tuprog‘i — mugaddas. “Buxoro quvvati islomi
din ast” deyiladi. Zero, shoir “Bunda oyat tinglab gullaydi tikan” deb tashxis yaratar ekan, xuddi
shunga ishora qiladi. “Bunda saksovullar yogadi chiroq” satri ham shoirning badiiy topilmasi, deyish
mumkin. Geografik nugtai nazardan Buxoro cho’l zonasida joylashagan. Tashxis uchun go‘llangan
badiiy obraz “saksovul” esa cho'l o'simligi. Mana shu jihatdan bu fikrlarda mantigiy mutanosiblik
mavjud.

Yuqorida M.Yusufning “Anjelika” she’riga to‘xtalgan edik. Unda lirikada kamyob
hisoblanuvchi bargizub obrazini uchratish mumekin:

Anjelika!

Otasini otishgan.

Anjelika!

Uyiga bomba tushgan.

Shunday ozg‘in,

Shunday ozg‘inki,

Bargizubga o‘xshatish mumkin... [5, 208]

Qadimdan dorivor o‘simlik sifatida ishlatiluvchi bargizubning yana bir nomi — zubturum. Abu
Ali ibn Sino bargizubni qon oqishini to‘xtatishda va yaralarni tuzatishda tavsiya etgan. Agar e’tibor
berilsa, bargizubning barglari yapaloqg ko‘rinishida bo‘ladi. O‘rtasidan unib chiqgan asosiy poyasi esa
juda ingichka. Anjelikaning tanasi juda ozg‘inligi bois unga tenglashtiriigan. She’rda umuminsoniy
g‘oyalar: insonparvarlik, mehmondo‘stlik, bolajonlik xususiyatlari gadrlangan.

Yana shunday kam qo‘llanuvchi obrazlarga ona tabiat mofjizalaridan biri handalakni misol
keltirish mumkin. Uning nomini eshitishimiz bilanoq, kichkina jussasi va o‘ta xushbo'y ifori yodga
keladi. Mirtemirning “Handalak” she’ri orgali bu iforni yagindan tuyamiz:

Polizdan handalak hidi anqiydi,

Uhariq bo‘yida sahar uyg‘onsam.

Atir og‘ushida olam balqiydi,

Havo eleksirday, ganiydi qonsam [4, 34].

She’rda yoz pallasining salgin sahari portreti chizilgan. Lirik gahramon shunday kunlarning
birida polizga yaqin yerda tong orttiradi. Endi bu tongning tarovatini his qilishning o'zi ham bir baxt.
Eleksirday toza havo, suv bo‘yi, aynigsa, polizdan taralayotgan handalakning jonbaxsh hidi dilni
qgitiglaydi. Bunday manzara jannatni eslatadi. She’rda handalak obrazi ramziy mazmun-mohiyat kasb
etmay, o'z ma’nosida go‘llangan. Bunda go‘zal va betakror tabiatga oshnolik, maftunlik g‘oyalari
talqgini kuzatiladi. Lirik gahramon borlig mo'jizalarining buyuk Yaratuvchisiga tahsin o‘giydi.

XULOSA

Yuqoridagi mulohazalardan kelib chiggan holda aytish mumkinki, olamning badiiy
manzarasini floristik obrazlar, xususan o'simliklar orqgali badiiy aks ettirish yangi o‘zbek she’riyatida
nafaqat peyzaj yaratish, balki ijtimoiy fikrni berishda muhim ahamiyat kasb etdi. Bunda obrazga
ramziy ma’no-mazmun yuklash darajasi oshdi. Binobarin, floristik olamni anglash tarzi o‘zgarganligi,
uni badiiy ifodalashda o'simlik obrazlaridan ham faol foydalanish yo'liga o'tilganligi digqatga
sazovordir.

